
ᓄᓇᕗᑦ ᑐᙵᕕᒃ ᑎᒥᖓ  

ᑐᑦᓯᕋᕈᑎᓕᐅᖁᔨᔪᑦ  

ᑐᙵᕕᒃᑯᑦ ᐃᑭᐊᕐᕆᕕᖓᓂᒃ ᐋᖅᑭᓱᐃᒋᐊᑦᑎᐊᓂᕐᒧᑦ 

ᓇᐃᓈᕐᓗᒍ 

ᓄᓇᕗᑦ ᑐᙵᕕᒃ ᑎᒥᖓ (ᑐᙵᕕᒃᑯᑦ), ᓄᓇᑖᕈᑎᓄᑦ ᑲᑐᔾᔨᖃᑎᒌᒃᕕᒋᔭᐅᔪᖅ ᐃᓄᖏᓐᓄᑦ ᓄᓇᕘᑉ, 
ᑐᒃᓯᕋᕈᑎᓕᐅᖁᔨᒻᒪᑕ ᐊᔪᙱᒃᑐᓂᒃ ᖃᕆᑕᐅᔭᒃᑯᑦ ᐃᑭᐊᕐᕆᕕᓂ ᐋᖅᑭᒃᓱᐃᔪᓐᓇᕐᑐᓂᒃ ᐅᑯᓂᖓ 
ᐃᖅᑲᓇᐃᔮᖃᓐᓂᐊᕐᓗᑎᒃ (“ᐃᖅᑲᓇᐃᔮᖅ”): 
ᐊᔪᙱᒃᑐᓂᒃ ᖃᕆᑕᐅᔭᒃᑯᑦ ᐃᑭᐊᕐᕆᕕᓂ ᐋᖅᑭᒃᓱᐃᓂᕐᒧᑦ ᐱᓕᕆᕕᓕᖕᓂᒃ ᐋᖅᑭᓱᐃᑦᑎᐊᕆᐊᓐᓂᐊᕐᓗᑎᒃ 
ᑐᙵᕕᒃᑯᑦ ᖃᕆᑕᐅᔭᒃᑯᑦ ᐃᑭᐊᕐᕆᕕᖓᓂᑦ ᐆᒥᖓ https:// tunngavik.com. ᐆᒥᖓ ᐃᓚᖃᕐᓗᒍ: 
ᐊᔾᔨᙳᐊᓂᒃ ᐋᖅᑭᓱᐃᓂᖅ, ᖃᕆᑕᐅᔭᒃᑯᑦ ᐊᑑᑎᖃᕐᑎᑕᐅᑎᓪᓗᒍ ᓇᕿᓪᓗᒋᑦ ᒪᒃᐱᖅᑕᐅᔪᓐᓇᕐᑐᓂᒃ, 
ᐃᑭᐊᕐᕆᕕᒃᑯᑦ ᑎᑎᖅᑲᓂᒃ ᐋᖅᑭᒃᓱᐃᔪᓐᓇᕐᑐᒥᒃ, ᐃᑭᐊᕐᕆᔾᔪᑎᐅᑉ ᑐᖅᑲᑕᕐᕕᖓᓂᒃ ᐋᖅᑭᒃᓱᐃᔪᓐᓇᕐᑐᒥᒃ, 
ᐊᒻᒪ ᐱᕋᔭᒃᑕᐅᔭᐃᒃᑯᑎᖏᓐᓂᒃ ᐋᖅᑭᒃᓱᐃᒐᔭᕐᑐᒥᒃ. ᖃᖓᒃᑯᑦ ᐱᔭᕇᖅᑕᐅᕕᒃᓴᖃᕐᕕᖓ ᓄᑖᑉ 
ᐋᖅᑭᓱᕐᑕᐅᑦᑎᐊᕆᐊᒃᑲᓐᓂᕈᑎᖏᑕ ᐃᑭᐊᕐᕆᔾᔪᑎᐅᑉ ᐊᒃᑐᕙ 2022. 
d 

A. ᐊᔪᕆᔅᓲᑎᔾᔪᑎᐅᔪᑦ ᑐᑭᓯᕋᕈᑎᓕᐅᕐᓂᐊᕐᑐᒧᑦ

ᑐᒃᓯᕋᕈᑏᑦ ᐱᓯᒪᔭᐅᓯᒪᔭᕆᐊᓕᒃ ᖃᕆᑕᐅᔭᒃᑯᑦ ᓇᑦᓯᐅᔾᔭᐅᓗᑎᒃ ᑐᙵᕕᒃᑯᓐᓄᑦ 5:00-ᒨᓚᐅᖏᓐᓂᖓᓂᒃ 
ᑲᓇᓐᓇᐅᑉ ᓯᕿᙳᔭᖓ ᒪᓕᓪᓗᒍ ᐊᒡᒋᓯ 6, 2021 (“ᒪᑐᕕᖓ”) ᐅᕗᖓ ᑐᕌᕈᑎᒧᑦ:  

ᓄᓇᕗᑦ ᑐᙵᕕᒃ ᑎᒥᖓ   
ᖃᐅᔨᒪᒋᐊᓕᒃ: ᒪᓚᐃᔭ ᒥᑭᔾᔪᒃ, ᑐᑭᒧᐊᒃᑎᑦᑎᔨ ᑐᓴᐅᒪᖃᑦᑕᐅᑎᓕᕆᔨᒃᑯᑦ (“ᖃᐅᔨᒃᑲᑦᑕᐅᔪᓐᓇᕐᑐᖅ”) 
ᐱᖓᔪᐊᑦ ᖄᖅᑎᖓᑕ, ᐃᒡᓗᕗᑦ ᐃᒡᓗᖓᓂ ᑎᑎᖅᑲᖃᐅᑖ 638  
ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ: (867) 975-4914 
ᖃᕆᑕᐅᔭᒃᑯᑦ ᑐᕌᕈᑖ: mmikijuk@tunngavik.com@tunngavik.com 

2. ᑐᒃᓯᕋᕈᑏᑦ ᖃᕆᑕᐅᔭᒃᑯᑦ ᓇᑦᓯᐅᔾᔭᐅᔭᕆᐊᓖᑦ ᐅᑯᐊ ᒪᓕᓪᓗᒋᑦ:

• ᖃᕆᑕᐅᔭᒃᑯᑦ ᓇᑦᓯᐅᔾᔭᐅᓯᒪᔪᑦ ᑐᒃᓯᕋᕈᑏᑦ ᐱᓯᒪᔭᐅᓯᒪᔭᕆᐊᓖᑦ ᐅᓪᓗᖓᓂ ᒪᑐᕕᖓᑕ ᐅᕝᕙᓗ
ᓯᕗᓂᐊᒍᑦ ᖃᕆᑕᐅᔭᒃᑯᑦ ᑐᕌᕈᑎᖓᓄᑦ ᐅᕙᓂ ᐱᖃᓯᐅᔾᔭᐅᓯᒪᔪᒧᑦ ᑐᒃᓯᕈᑎᓕᐅᖁᔨᔾᔪᑎᓂ.

• ᑐᒃᓯᕋᕈᑎᓕᐊᑦ ᐱᔭᐅᓯᒪᔭᓂᐊᕐᒪᑕ ᐅᓪᓗᖅ ᒪᑐᕕᒋᓂᐊᕐᑕᖓ ᑎᑭᐅᑎᓚᐅᕐᑎᓐᓇᒍ, 
ᐊᑲᐅᓂᕐᐹᖑᕗᖅ ᓇᑦᓯᐅᔾᔭᐅᒃᐸᑕ ᖃᕆᑕᐅᔭᒃᑯᑦ ᓯᕗᓂᑐᖃᖓᒍᑦ ᐅᓪᓗᖅ ᒪᑐᕕᒃᓴᖓ, ᐊᒻᒪ 
ᑐᒃᓯᕋᕈᑎᓕᐅᕐᑐᑦ ᓇᓗᓇᐃᕆᓗᑎᒃ ᐱᔭᐅᓯᒪᓕᕋᓗᐊᕐᒪᖔᑖ ᑎᑎᕋᕐᓗᑎᒃ ᖃᕆᑕᐅᔭᒃᑯᑦ ᐅᕝᕙᓗ 
ᐅᖄᓚᐅᑎᒃᑯᑦ ᖃᐅᔨᓇᓱᐊᕐᓗᑎᒃ.  

• ᑐᙵᕕᒃᑯᑦ ᐸᓯᔭᒃᓴᐅᔾᔮᙱᑦᑐᑦ ᐊᔪᐃᓐᓇᕆᐊᕐᕕᐅᔪᓐᓇᕐᓂᐊᕋᑎᒃ ᓱᓇᑐᐃᓐᓇᕐᒥᒃ ᐱᔾᔪᑎᖃᓪᓗᑎᒃ 
ᖃᕆᑕᐅᔭᒃᑯᑦ ᓇᑦᓯᐅᔾᔭᐅᔪᑦ ᑎᑭᐅᑎᔭᕇᕈᓐᓇᓂᖏᒃᐸᑕ, ᑎᑭᑦᑐᐃᓐᓇᐅᙱᒃᐸᑕ ᑎᑎᖅᑲᑦ 
ᓈᒪᓗᑎᒃ, ᐱᔭᐅᒃᐸᑕ ᐅᓪᓗᖓᑕ ᒪᑐᕕᖓ ᒪᑐᓯᒪᓕᕐᑎᓪᓗᒍ. ᐅᕝᕙᓗ ᐊᓯᐊᓂᒃ ᐱᔾᔪᑎᖃᕐᓗᑎᒃ.  

 
4.   ᑐᙵᕕᒃᑯᑦ ᐃᓱᒪᒃᓴᕐᓯᐅᕈᑎᖃᓐᓂᖏᓚᑦ ᑐᒃᓯᕋᕈᑎᓂᒃ ᐃᒪᓐᓇᐃᒃᐸᑕ:  
 

• ᐅᓪᓗᖓ ᒪᑐᑎᓪᓗᒍ ᐅᕝᕙᓗ 5:00-ᒥᖔᕐᓯᒪᓕᕐᑎᓪᓗᒍ ᐱᔭᐅᒃᐸᑕ. I 
 

• ᓇᑦᓯᐅᔾᔭᐅᒃᐸᑕ ᐊᓯᐊᓄᑦ ᑐᕌᕈᑎᒧᑦ ᑖᑦᓱᒧᖓᐅᙱᑦᑐᖅ ᑐᕌᕈᑎᐅᖁᔭᒧᑦ ᖁᓛᓂ ᓇᓗᓇᐃᕐᓯᒪᔪᒧᑦ.  
 
ᐅᓪᓗᖓ ᒪᑐᔭᐅᓯᒪᓕᕐᑎᓪᓗᒍ ᑭᓯᐊᓂ, ᑭᓇᐅᖕᒪᖔᑦ ᐊᒻᒪ ᑐᕌᑎᖓ ᑐᒃᓯᕋᕈᑎᓕᐅᕐᑑᑉ ᑭᓇᒃᑯᑐᐃᓐᓇᕐᓄᑦ 
ᑕᑯᔭᐅᔪᓐᓇᓂᐊᕐᐳᖅ.  
 
5.  ᑐᒃᓯᕋᕈᑎᓕᐅᕐᑐᑦ ᐊᐱᖅᑯᑎᒃᓴᖃᕈᑎᒃ ᑭᓯᐊᓂ ᐊᐱᕆᔪᓐᓇᕐᐳᑦ ᑖᑦᓱᒧᖓ ᖃᐅᔨᒋᐊᕐᕕᐅᔪᓐᓇᕐᑐᒧᑦ 
ᖃᕆᑕᐅᔭᒃᑯᑦ ᑎᑎᕋᕐᓗᑎᒃ. ᐊᐱᕆᔪᓐᓇᖃᑦᑕᓂᐊᕐᑐᑦ ᐅᓪᓗᖓ ᒪᑐᔭᐅᕕᒃᓴᖓ ᑎᑭᐅᑎᓚᐅᙱᓐᓂᖓᓂ. 
ᐊᐱᖅᑯᑎᑦ ᐊᒻᒪ ᑭᐅᔾᔪᑎᑦ ᐊᑐᐃᓐᓇᐅᑎᑕᐅᓗᑎᒃ ᑕᒪᐃᓐᓄᑦ ᑐᒃᓯᕋᕈᑎᓕᐅᖁᔭᐅᓯᒪᔪᓄᑦ.  
 
6. ᐅᓇ ᑐᒃᓯᕋᕈᑎᓕᐅᖁᔨᔾᔪᑎᐅᖕᒪᑦ: ᐊᑭᑦᑐᕋᐅᑎᔾᔪᑎᐅᙱᑦᑐᖅ ᐅᕝᕙᓗ ᐊᕙᒃᑯᑕᐅᒐᓂ. ᑐᙵᕕᒃᑯᑦ  
ᐊᖏᕈᑎᖃᑦᓴᐃᓐᓇᕆᐊᖃᙱᓚᑦ ᑐᒃᓯᕋᕈᑎᓕᐊᓂᒃ ᐅᕝᕙᓗ ᑐᒃᓯᕋᕈᑎᓕᐊᓂᒃ ᐊᑭᑭᓐᓂᕐᐹᓂᒃ.  
 
7. ᑐᙵᕕᒃᑯᑦ ᐱᔪᓐᓇᕐᓂᖃᖅᐳᑦ ᖁᔭᓈᕐᑕᐅᔪᓐᓇᕐᓂᖓᓂᒃ ᐆᒪ ᑐᒃᓯᕋᕈᑎᓕᐅᖁᔨᔾᔪᑎᐅᑉ 
ᖃᖓᑐᐃᓐᓇᒃᑯᑦ ᐊᒻᒪ ᓴᖅᑭᑲᓐᓂᕈᓐᓇᕐᑐᓂᔾᔪᑦ ᓱᓇᑐᐃᓐᓇᕐᒥᒃ ᐱᔾᔪᑎᖃᓪᓗᑎᒃ, ᐸᓯᔭᒃᓴᐅᖏᓪᓗᑎᒃ ᐊᒻᒪ 
ᓇᓪᓕᐊᑐᐃᓐᓇᖅ ᑐᒃᓯᕋᕈᑎᓕᐅᕐᑐᖅ ᐸᓯᑦᑎᓂᐊᖏᓚᖅ ᑐᙵᕕᒃᑯᓐᓂᒃ.  
 
8. ᓴᓇᒃᓴᕐᑖᖅᑎᑕᐅᔪᖃᕋᔭᕐᐸᑦ ᑲᓐᑐᕋᑎᒍᑦ ᑕᕝᕘᓇ ᑐᒃᓯᕋᕈᑎᓕᐅᖁᔨᔾᔪᑎᒃᑯᑦ, ᑐᓂᔭᐅᓂᐊᕐᐳᑦ 
ᑐᒃᓯᕋᕈᑎᓕᐅᕐᓯᒪᔪᒧᑦ ᑭᐅᔪᓐᓇᑎᐊᕐᑐᒧᑦ ᐊᒻᒪ ᑐᒃᓯᕈᑎᓕᐊᖏᑦ ᐊᑲᐅᓂᕐᐹᓂᒃ ᐊᑑᑎᖃᕈᓐᓇᓂᐊᕐᑎᓪᓗᒋᑦ 
ᑐᙵᕕᒃᑯᓐᓄᑦ. ᑐᒃᓯᕋᕈᑎᓕᐅᕐᑐᖅ “ᑭᐅᔪᓐᓇᑎᐊᓐᓂᕐᐹᖅ” ᐅᓇᐅᒐᔭᕐᑐᖅ ᐱᔭᐅᔭᕆᐊᓕᖕᓂᒃ 
ᑲᒪᔪᓐᓇᓂᕐᐹᖅ ᓇᓗᓇᐃᔭᕐᑕᐅᓯᒪᔪᓂᒃ ᐅᑯᓇᓂ ᑐᒃᓯᕋᕈᑎᓕᐅᖁᔨᔾᔪᑎᓂᒃ ᐊᒻᒪ ᐊᔪᙱᓂᕐᐹᖑᔪᖅ 
ᐃᖅᑲᓇᐃᔮᖃᕈᓐᓇᑎᐊᕐᓗᓂ ᑲᒪᒋᔭᐅᔭᕆᐊᓕᖕᓂᒃ ᐃᖅᑲᓇᐃᔮᒃᓴᒥᒃ.  
 
9. ᐋᔩᖃᑎᖃᕈᓐᓇᓂᐊᕐᐳᑦ ᐊᒻᒪ ᐊᖏᖃᑎᒌᒍᑎᓕᐅᕐᓗᑎᒃ ᓴᓈᒃᓴᕐᑖᕈᑎᖓᓄᑦ ᑲᓐᑐᕋᒥᒃ. 
ᑐᒃᓯᕋᕈᑎᓕᐅᕐᓯᒪᔪᑦ ᒪᓕᒐᓕᕆᔨᑖᕆᐊᖃᙱᓚᖅ ᐅᕝᕙᓗ ᓇᓕᒧᒋᔭᓂᒃ ᐱᔪᓐᓇᐅᑎᖃᙱᓚᖅ ᐅᕝᕙᓗ 
ᐱᔪᓐᓇᕐᓂᖃᕋᓂ ᐅᓇ ᐊᑐᕐᓗᒍ ᑐᒃᓯᕋᕈᑎᓕᐅᖁᔨᔾᔪᑦ ᑭᓯᐊᓂ ᓴᓈᒃᓴᒃᑖᕈᑏᑦ ᑲᑦᑐᕌᑦ 
ᐊᑎᓕᐅᕐᑕᐅᓯᒪᓕᕐᐸᑦ.  
 
10. ᓴᓈᒃᓴᕐᑖᕈᑦ ᑲᓐᑐᕌᑦ ᐊᑑᑎᓕᖕᓂᒃ ᐱᖃᓯᐅᔾᔨᓯᒪᓂᐊᕐᐳᑦ ᐅᕙᙶᕐᓗᑎᒃ ᑐᒃᓯᕋᕈᑎᓕᐅᖁᔨᔾᔪᑎᓂᑦ, 
ᓇᖕᒪᒋᔭᐅᔪᓂᒃ ᑐᒃᓯᕋᕈᑎᓕᐊᓂᑦ, ᐊᒻᒪᓗᑦᑕᐅᖅ ᐊᓯᖏᓐᓂᑦ ᒪᓕᒃᑕᐅᔭᕆᐊᖃᖅᑎᑕᓂᑦ ᑕᒪᒃᑮᓐᓄᑦ 
ᐊᖏᕐᓯᒪᒍᑎᓂᑦ, ᓴᖅᑭᒃᑐᓂᑦ ᑐᒃᓯᕋᕈᑎᓕᐊᓂᑦ ᐅᕝᕙᓗ ᐋᔩᕋᕈᑎᐅᔪᓂᒃ. ᑐᙵᕕᒃᑯᑦ ᐱᔪᓐᓇᕐᓂᖃᖅᐳᑦ 
ᐋᔩᕈᑎᖃᕈᓐᓇᕐᓂᕐᒥᒃ ᐋᖅᑭᒋᐊᕈᑎᓂᒃ ᑐᒃᓯᕋᕈᑎᓕᐅᕐᑐᒧᑦ ᑐᓂᓯᓯᒪᔪᒥᒃ ᑐᒃᓯᕋᕈᑎᓂᒃ.  
,  
 



11.  ᐃᒪᓐᓇᐃᑲᓪᓚᓂᕐᐸᑦ ᐊᔾᔨᒌᙱᑐᕐᑕᖃᓐᓂᕐᐸᑦ ᐅᑯᓇᓂ ᑐᒃᓯᕋᕈᑎᓕᐅᖁᔨᔾᔪᑎᓂ ᐊᒻᒪ 
ᓴᓈᒃᓴᕐᑖᕈᑎᓂ ᑲᓐᑐᕋᖑᓂᐊᕐᑐᓂ, ᓴᓈᒃᓴᕐᑖᕈᑦ ᑲᓐᑐᕌᑦ ᐊᐅᓚᑦᓯᓂᐊᕐᐳᑦ.  
 
12.  ᐋᖅᑭᒋᐊᕈᑎᓕᐅᖅᐸᑕ ᑐᙵᕕᒃᑯᑦ ᐅᑯᓂᖓ ᑐᒃᓯᕋᕈᑎᓕᐅᖁᔨᔾᔪᑎᓂᒃ ᑎᑎᕋᖅᑲᑎᒍᑦ 
ᓇᑦᓯᐅᔾᔭᐅᒐᔭᕐᐳᑦ ᑕᒪᐃᑕ ᓇᑦᓯᐅᔾᔨᕕᐅᓯᒪᔪᑦ ᑎᑎᕋᖅᓯᔪᓂᒃ.  
 
13.  ᑐᙵᕕᒃᑯᑦ ᐸᓯᔭᒃᓴᐅᙱᓚᑦ ᑮᓇᐅᔭᐃᕈᑎᐅᓯᒪᔪᓂᒃ ᐱᔭᕇᔭᐃᒍᑎᒥᓂᕐᓄᑦ ᐅᕝᕙᓗ 
ᐅᓂᒃᑳᕐᑕᐅᓂᖏᓐᓄᑦ ᑐᒃᓯᕋᕈᑎᓕᐊᑦ.  
 
14. ᖃᐅᔨᓴᖅᑏᑦ ᑲᑎᒪᔨᕋᓛᑦ ᐅᑯᓇᖔᕐᑐᑦ ᑐᙵᕕᒃᑯᑦ ᐃᖅᑲᓇᐃᔭᕐᑎᖏᑦ ᐊᒻᒪ/ᐅᕝᕙᓗ 
ᓴᓈᒃᓴᕐᑖᕋᓱᐊᕐᑏᑦ ᕿᒥᕐᕈᓗᑎᒃ ᑐᒃᓯᕋᕈᑎᓂᒃ. ᑐᙵᕕᒃᑯᑦ ᐱᔪᓐᓇᐅᑎᖃᖅᐳᑦ ᑐᑭᑖᕈᑎᖃᓐᓂᕐᒥᒃ 
ᐱᐅᓂᖏᓐᓂᒃ ᑕᒪᐃᓐᓂ ᑐᒃᓯᕋᕈᑎᓕᐅᕐᓯᒪᔪᓂ ᐱᓪᓗᒋᑦ ᖃᐅᔨᓴᕐᑕᐅᒍᑎᐅᔪᑦ ᑐᑭᓕᐅᕈᑏᑦ ᐱᖃᓯᐅᑎᓪᓗᒍ 
ᑐᒃᓯᕋᕈᓐᓇᕐᓂᖏᑦ ᑐᑭᓯᒃᑲᓐᓂᕈᑎᒃᓴᓂᒃ ᑐᒃᓯᕋᕈᑎᓕᐅᕐᓯᒪᔪᓂᒃ ᐅᕝᕙᓗ ᐋᔩᖃᑎᖃᕈᓐᓇᓂᕐᒥᒃ 
ᐊᑕᐅᓯᐅᖏᑦᑐᒥᒃ ᑐᒃᓯᕋᕈᑎᓕᐅᕐᓯᒪᔪᓂᒃ.  
 
15. ᑐᒃᓯᕋᕈᑎᓕᐅᕐᓯᒪᔪᑦ ᐋᖅᑭᒋᐊᕐᑎᑦᑎᔪᓐᓇᕐᐳᑦ ᑐᒃᓯᕋᕈᑎᒥᓂᒃ ᐅᓪᓗᖓ ᒪᑐᕕᖓ ᑎᑭᓪᓗᒍ. 
ᑐᒃᓯᕋᕈᑎᓕᐊᑦ ᐋᖅᑭᒋᐊᕐᑕᐅᔪᓐᓇᓂᐊᖏᓚᑦ ᐅᓪᓗᖓ ᒪᑐᓯᒪᓕᕐᑎᓪᓗᒍ, ᑮᓯᐊᓂ ᐊᒧᔭᐅᔪᓐᓇᕐᑐᑦ 
ᑐᒃᓯᕋᕈᑎᓕᐅᕐᓯᒪᔪᓄᑦ ᖃᖓᑐᐃᓐᓇᒃᑯᑦ ᓯᕗᓂᐊᒍᑦ ᐊᖏᖅᑕᐅᓚᐅᕐᑎᓐᓇᒋᑦ.  
 
16. ᑐᙵᕕᒃᑯᑦ ᑎᓕᐅᕆᕗᑦ ᐊᑑᑎᖃᖁᔨᓪᓗᑎᒃ ᐃᓄᖕᓂᒃ 
ᓂᐅᕕᕐᕕᐅᓲᓂᒃ/ᐱᔨᑦᑎᕈᑎᓕᖕᓂᒃ/ᓇᖕᒥᓂᖃᖅᑐᓂᒃ, ᓴᓇᔨᓂᒃ, ᐊᒻᒪ ᐃᓕᓐᓂᐊᑎᑦᔪᓂᒃ ᐃᓄᖕᓂᒃ 
ᓴᓇᔨᓂᒃ ᐊᒻᒪ ᐋᖅᑭᒋᐊᕐᑎᑦᑎᔪᓐᓇᕐᓗᑎᒃ ᖁᓛᓂ ᐱᔾᔪᑕᐅᔪᓂ ᖃᐅᔨᓴᓕᕈᑎᒃ ᑐᒃᓯᕋᕈᑎᓂᒃ.  
 
17.  ᑎᑎᕋᖅᑕᐅᓯᒪᕕᖏᑦ ᓈᖕᒪᒋᔭᐅᓯᒪᔪᑦ ᐃᓄᐃᑦ ᓇᖕᒥᓂᖁᑎᓖᑦ ᐱᔭᐅᔪᓐᓇᕐᐳᑦ ᑐᙵᕕᒃᑯᑦ ᐃᓄᖕᓄᑦ 
ᓇᖕᒥᓂᖁᑎᓕᖕᓄᑦ ᑎᑎᕋᕐᕕᖓᓂᒃ.  
 
18. ᑐᒃᓯᕋᕈᑕᐅᔪᑦ ᖃᑦᓯᓐᓇᕈᕆᐊᖅᑕᐅᓗᑎᒃ. ᑐᒃᓯᕋᕈᑎᓕᐅᕐᓯᒪᔪᑦ ᑐᒃᓯᕋᕈᑎᖏᑦ ᐱᖃᓯᔾᔭᐅᔪᑦ 
ᖃᑦᓯᓐᓇᕈᕆᐊᖅᑕᐅᓯᒪᔪᓄᑦ ᐅᓂᒃᑳᖁᔭᐅᑐᐃᓐᓇᕆᐊᓖᑦ. ᐅᓂᒃᑳᕆᐊᕐᑐᕐᐸᑕ ᑐᒃᓯᕋᕈᑎᓕᐅᕐᓯᒪᔪᖅ ᐃᒻᒥᑯᑦ 
ᐊᑭᓖᒋᐊᓕᒃ.  
 
19. ᑐᒃᓯᕋᕈᑏᑦ ᐊᒻᒪ ᐱᖃᓯᐅᓯᒪᔪᑦ ᑎᑎᕋᖅᓯᒪᔪᖁᑎᖏᑦ ᑐᓂᔭᐅᔪᑦ ᑐᒃᓯᕋᕈᑎᓕᐅᕐᓯᒪᔪᒧᑦ 
ᐱᖁᑎᑖᕆᔭᐅᓂᐊᕐᑐᑦ ᑐᙵᕕᒃᑯᓐᓂᒃ ᐊᒻᒪ ᐅᑎᕐᑎᑕᐅᒐᔭᕋᑎᒃ. ᓂᕈᐊᖅᑕᐅᔫᑉ ᑐᒃᓯᕋᕈᑎᖏᑦ 
ᓇᓗᓇᐃᕐᑕᐅᓯᒪᓕᕐᓂᐊᕐᑐᑦ ᐊᒡᒋᓯ 27, 2021 5:00-ᒨᖅᑎᓪᓗᒍ ᑲᓇᓐᓇᐅᑉ ᓯᕿᒍᔭᖓ ᐊᑐᕐᓗᒍ.  
 
20. ᓂᐅᕕᐊᒃᓴᖃᓲᑦ ᐊᕙᒃᑯᑎᒋᓯᒪᔭᖏᑦ ᕿᐱᓗᒃᑕᐅᓯᒪᔪᑦ ᑎᑎᖅᑲᑎᒍᑦ ᖃᐅᔨᒃᑲᑦᑕᐅᒐᔭᕐᑐᑦ ᐅᓪᓗ ᖁᓕᑦ 
(10) ᐃᖅᑲᓇᐃᔭᕐᓇᐃᑦ ᓈᓇᓱᓐᓂᖏᓐᓂ ᑕᐃᒪᙵᓂᑦ ᓂᕈᐊᓚᐅᕐᑎᓪᓗᒋᑦ ᖃᐅᔨᒃᑲᑦᑕᐅᒐᔭᕐᑐᑦ.  
 
B.   ᐱᓕᕆᐊᒃᓴᓄᑦ ᓇᓗᓇᐃᔭᐃᒍᑎᑦ  
 
ᐃᖅᑲᓇᐃᔮᒃᓴᖅ 
ᑐᙵᕕᒃᑯᑦ ᕿᓂᕐᒪᑕ ᐊᔪᙱᑦᑐᓂᒃ ᑐᒃᓯᕋᕈᑎᓕᐅᕈᓐᓇᕐᑐᓂᒃ ᐋᖅᑭᒃᓱᐃᓂᐊᕐᓗᑎᒃ ᓄᑖᓂᒃ 
ᖃᕆᑕᐅᔭᒃᑯᑦ ᐃᑭᐊᕐᕆᕕᒥᒃ ᐆᒥᖓ https://tunngavik.com. ᑖᓐᓇ ᖃᕆᓴᐅᔭᒧᑦ ᐃᑭᐊᕐᕆᕕᒃ 
ᖃᐅᔨᒋᐊᕐᕕᐅᔪᓐᓇᕐᓗᓂ ᑭᓇᒃᑯᑐᐃᓐᓇᕐᓄᑦ ᑐᑭᓯᒋᐊᕈᒪᔪᓄᑦ ᐊᒻᒪᓗ ᑎᑎᕋᕐᕕᖕᒥ 
ᐱᓕᕆᔾᔪᑕᐅᔪᓐᓇᕐᓗᓂ ᐱᓕᕆᔾᔪᑎᓂᒃ ᐊᒻᒪ ᐱᓕᕆᐊᒃᓴᓂᒃ.  



ᓂᕈᒐᕆᔭᐅᔪᑦ ᑖᑦᓱᒧᖓ ᐱᓕᕆᐊᒃᓴᒧᑦ ᖃᐅᔨᒪᓂᖃᑦᑎᐊᕆᐊᓕᒃ ᐃᑭᐊᕐᕕᓂᒃ ᓴᓇᔪᓐᓇᓂᕐᒥᒃ ᐊᒻᒪ 
ᑲᒪᖃᑦᑕᓕᒪᓕᓂᐅᓗᓂ ᐱᒻᒪᕆᐅᔪᓂᒃ ᒪᑯᓂᖓ cPanel, Wordpress, Drupal, Joomla, 
Apache, ᐊᒻᒪ IIS. 

ᐊᔾᔨᖑᐊᓂᒃ ᐃᓕᐅᖅᑲᐃᔪᓐᓇᕐᓂᖅ ᐱᒻᒪᕆᐅᓪᓗᓂ ᐃᓚᒋᔭᖓ ᑖᑦᓱᒪ ᐱᓕᕆᐊᒃᓴᐅᑉ. 
ᑐᒃᓯᕋᕈᑎᓕᐅᕐᓯᒪᔪᑦ ᑕᑯᓐᓇᑎᑦᑎᔪᓐᓇᕆᐊᓖᑦ ᐊᔪᖏᓂᕐᒥᓂᒃ ᓴᖅᑭᓂᐊᕐᓗᑎᒃ ᐊᐅᓚᓲᓕᐅᕐᓯᒪᔪᓂᒃ 
ᐱᖃᓯᐅᑎᓗᒋᑦ ᐱᕆᐊᕆᖃᑦᑕᕐᓯᒪᔭᕐᒥᓄᑦ ᑕᑯᔭᐅᔪᓐᓇᕐᑐᑦ ᐆᒃᑐᕋᕈᑎᑕᖃᓪᓗᑎᒃ ᑐᖔᓃᖏᓪᓗᓂ 
ᑕᓪᓕᒪᓂᒃ ᐃᑭᐊᕐᕆᔾᔪᑎᓄᑦ ᓴᓇᖃᑦᑕᕐᓯᒪᔭᖏᑦ. 

ᐃᑭᐊᕐᕆᔾᔪᑦ ᐋᖅᑭᓲᔾᔭᐅᓗᑎᒃ ᐊᑑᑎᖃᕈᓐᓇᕐᑐᓂᒃ ᑎᑎᕋᕐᕕᖕᒥ ᐊᑐᕐᑕᐅᔪᓐᓇᕐᑐᓂᒃ ᓯᓚᑎᑦᑎᓐᓂᒃ. 
ᑐᒃᓯᕋᕈᑎᓕᐅᕐᓯᒪᔪᑦ ᐊᑑᑎᖃᕈᓐᓇᕐᓯᒪᔪᓂᒃ ᐊᔪᙱᓐᓂᖃᕆᐊᓖᑦ ᓴᓇᓕᕈᑎᒃ ᐊᒻᒪ ᓴᖅᑮᓕᕈᑎᒃ 
ᐅᖃᐅᓯᕐᓂᒃ ᓄᐊᓯᒪᔪᓂᒃ ᑐᖅᑯᐃᕕᖕᒧᑦ ᐊᑑᑎᖃᖅᑐᓂᒃ ᒪᑯᓂᖓ mySQL, MS SQL, ᐊᒻᒪ 
ᐊᓯᖏᓐᓂᒃ ᐊᔾᔨᐸᓗᑲᓴᖏᓐᓂᒃ ᐱᓕᕆᔾᔪᑎᓂᒃ. ᐃᓚᖏᑦ ᑖᒃᑯᐊ ᓄᐊᓯᒪᕕᐅᔪᓐᓇᕐᑐᑦ 
ᐱᑕᖃᑐᐃᓐᓇᕆᐊᖃᕐᒪᑕ ᑭᓇᐅᖕᒪᖔᒃ ᖃᐅᔨᔾᔪᑎᐅᔪᓐᓇᕐᑐᓂᒃ ᑐᑭᓯᓯᒪᒍᑎᓂᒃ. ᑕᐃᒪᓐᓂᖓᓄᑦ, 
ᑐᒃᓯᕋᕈᑎᓕᐅᕐᓯᒪᔪᑦ ᑕᑯᒃᓴᐅᑎᑦᑎᒋᐊᓖᑦ ᒪᓕᒍᓐᓇᖃᑦᑕᕐᓯᒪᓂᕐᒥᓂᒃ ᒐᕙᒪᑐᖃᒃᑯᑦ ᒪᓕᒐᖏᓐᓂᒃ, ᐊᒻᒪ 
ᐊᑕᐅᓂᕐᐹᓂᒃ ᑲᒪᔾᔪᓯᐅᓲᓂᒃ, ᐱᓪᓗᒋᑦ ᖃᕆᑕᐅᔭᒃᑯᑦ ᑐᖅᑯᐃᓯᒪᕕᐅᓲᓂ ᐊᒻᒪ 
ᒪᑉᐱᖅᑕᐅᔪᓐᓇᕈᑎᖏᓐᓂᒃ ᖃᐅᔨᔾᔪᑎᐅᔪᓐᓇᕐᑐᓂᒃ ᑐᑭᓯᓯᒪᒍᑎᓂᒃ. ᑖᒃᑯᐊ ᓄᐊᓯᒪᕕᐅᔪᓐᓇᕐᑐᑦ 
ᑐᖅᑯᐃᕖᑦ ᐃᒪᓐᓇᐃᑦᑕᕆᐊᖃᓐᓂᐊᕐᑐᑦ ᐊᑐᓂᑦ ᐊᐅᓚᔾᔪᓯᓂᒃ, ᐱᒡᒐᓇᙱᑦᑐᓂᒃ, ᐊᒻᒪ 
ᐋᖅᑭᑎᐊᕐᓯᒪᓗᑎᒃ ᐊᔾᔨᖑᐊᓂᒃ ᐊᑑᑎᖃᖅᑎᑦᑎᕙᒃᑐᓄᑦ ᖃᐅᑕᒫᑦ.  

ᓴᓇᕙᓪᓕᐊᒍᓐᓇᕐᓯᒪᔭᖏᓐᓂᒃ ᑕᒪᒃᑮᓐᓂᒃ ᑎᑎᕋᖅᓯᒪᔪᓂᒃ ᐊᒻᒪᓗ ᐊᑑᑎᖃᕐᑎᑦᑎᕙᒃᑐᓂᒃ 
ᐃᓕᓴᐃᓂᕐᒧᑦ ᑎᑎᖅᑲᖁᑎᖃᕆᐊᓕᒃ.  

ᑖᓐᓇ ᐃᑭᐊᕐᕆᕕᐅᑉ ᑐᕌᕈᑖ ᐋᖅᑭᒃᓯᒪᓂᖃᕆᐊᓕᒃ ᐊᐅᓚᔪᓐᓇᑎᐊᕐᓗᓂ ᐅᖄᓚᐅᑎᕋᓛᓄᑦ, 
ᖃᕆᑕᐅᔭᕋᓛᓄᑦ IOS, Android, MACOSX, ᐊᒻᒪ Windows. 

 
ᑐᑦᓯᕋᕈᑎᓕᐅᕐᓯᒪᔪᖅ(ᑦ)  
ᑐᑦᓯᕋᕈᑎᓕᐅᕐᓯᒪᔪᖅ(ᑦ) ᓴᓇᖃᑦᑕᓕᒪᓕᓂᐅᔭᕆᐊᓖᑦ ᐱᔭᓐᓂᑎᐊᙱᑦᑐᓂᒃ ᐊᒻᒪ ᐊᑑᑎᖃᖅᑎᑦᑎᔪᒧᑦ 
ᐱᒡᒐᓇᙱᑦᑐᓂᒃ ᐃᕿᐊᕐᕆᕕᓂᒃ. ᑕᓪᓕᒪᑦ ᑐᖔᓂᐅᖏᑦᑐᖅ ᐆᒃᑐᑎᐅᓯᒪᔪᓂᒃ ᐱᑕᖃᕆᐊᓕᒃ. ᐊᑐᓂᑦ 
ᐆᒃᑑᑎᖏᑦ ᑕᑯᒃᓴᐅᑎᑦᑎᒋᐊᓖᑦ ᑐᒃᓯᕋᕈᑎᓕᐅᕐᓯᒪᔫᑉ ᓴᓇᔪᓐᓇᕐᓂᖓᓂᒃ, ᐊᐅᓚᔪᓐᓇᕐᓂᖓᓂᒃ, ᐊᒻᒪ 
ᑲᒪᒋᔭᕐᓂᕐᓗᑎᒃ ᖃᕆᑕᐅᔭᒦᒃᑐᑦ. ᑐᙵᕕᒃᑯᑦ ᐃᑭᐊᕐᕆᕕᖓ ᐃᒪᓐᓇᐃᒋᐊᖃᓐᓂᐊᕐᑐᖅ (ᑭᓯᐊᓂᓗ 
ᑖᓐᓇᑐᐊᖑᓇᓂ) ᐊᔪᕐᓇᖏᓪᓗᓂ ᑕᑯᕕᒋᓇᓱᐊᕆᐊᖓ ᐊᔾᔨᖑᐊᖃᕐᕕᖏᑦ, ᑎᑎᕋᖅᓯᒪᔪᓄᑦ ᑲᒪᑦᑎᐊᕈᑎᖏᑦ 
(ᑭᓇᒃᑯᑐᐃᓐᓇᕐᓄᑦ ᐊᒻᒪ ᐃᖅᑲᓇᐃᔭᕐᑎᒧᑦ ᒪᒃᐱᕐᑕᐅᔪᓐᓇᕐᓗᑎ ᐃᒻᒥᒃᑯᑐᐊᖅ), ᐃᖅᑲᓇᐃᔭᕐᑎᓄᑦ 
ᐃᓯᖅᑕᐅᔪᓐᓇᕐᑐᑦ ᐃᑭᐊᕐᕆᕕᖕᒥ, ᑕᕐᕆᔭᓕᐊᕆᓯᒪᔪᓂᒃ ᑕᑯᒃᓴᐅᔪᓐᓇᕐᕕᖃᓪᓗᓂ, ᓄᐊᑕᐅᓯᒪᔪᓂᒃ 
ᑐᖅᑯᐃᕕᖃᓪᓗᓂ, ᑕᑯᒃᓴᐅᕕᖃᕈᓐᓇᕐᓗᓂ ᓄᓇᕗᑦ ᐊᖏᕈᑎᖏᓐᓂᒃ, ᐊᒻᒪ ᓇᕿᑦᑕᕐᓗᓂ ᑭᐅᔪᓐᓇᕈᑎᓂᒃ 
(ᑎᑎᕋᐅᔭᕐᓯᒪᔪᑦ, ᐊᑭᑦᑐᕋᐅᑎᔾᔪᑏᑦ, ᖃᐅᔨᓴᕈᑎᒥᓃᑦ, ᐱᙳᐊᕈᑎᓪᓗ).  
 
ᐆᒪ ᐱᓕᕆᐊᒃᓴᐅᑉ ᐃᓚᖓᒋᓂᐊᕐᑕᖓ ᐊᐅᓪᓚᕐᑎᑕᐅᓗᑎᒃ ᓄᐊᑕᐅᓯᒪᕕᖕᒥᑦ ᑐᖁᕐᓯᒪᔭᑦ ᒫᓐᓇᐅᔪᖅ 
ᑐᙵᕕᒃᑯᑦ ᐃᑭᐊᕐᕆᕕᖓᓃᒃᑐᑦ ᓄᑖᒧᑦ ᑐᙵᕕᒃᑯᑦ ᐃᑭᕐᐊᕆᕕᖓᓄᑦ. ᑎᓕᐅᕆᑐᐃᓐᓇᕈᑕᐅᕗᖅ 
ᐆᒃᑑᑎᒋᔭᐅᓯᒪᔪᓂᒃ ᑐᒃᓯᕋᕈᑎᓕᐅᕐᓯᒪᔫᑉ ᐊᔪᖏᓐᓂᖏᓐᓂ ᐊᐅᓪᓛᑎᑦᑎᓂᕐᒧᑦ ᐊᒻᒪ ᑲᒪᒋᔭᐅᑦᑎᐊᕐᓂᖓᓄᑦ 
ᓄᐊᑕᐅᓯᒪᕕᖕᒥ ᑐᖁᕐᓯᒪᔪᑦ.   
 
ᑖᓐᓇ ᐃᑭᐊᕐᕆᕕᒃ ᐊᑑᑎᖃᖅᑎᑕᐅᔪᓐᓇᓂᐊᕐᑐᖅ ᑭᓇᒃᑯᑐᐃᓐᓇᕐᓄᑦ ᐊᒻᒪᓗ ᐊᑑᑎᖃᕐᑎᑕᐅᔪᓐᓇᕐᓗᓂ 
ᑐᙵᕕᒃᑯᑦ ᐃᖅᑲᓇᐃᔭᕐᑎᖏᓐᓄᑦ. ᐱᕋᔭᒃᑕᐅᔭᐃᒃᑯᑎᖓ ᐊᒻᒪ ᓴᐳᑎᔭᐅᓯᒪᒍᑎᖏᑦ ᓄᐊᑕᐅᓯᒪᕖᑦ ᑐᖁᐃᕕᑦ 
ᑲᒪᒋᔭᐅᓗᐊᕐᓂᐊᕐᓗᓂ ᑕᕝᕘᓇ ᐱᓕᕆᐊᒃᓴᑎᒍᑦ. ᖃᐅᔨᒪᓂᖃᖅᑐᑦ ᓄᐊᑕᐅᓯᒪᔪᓂᒃ ᑐᖁᕐᓯᒪᔪᓂᒃ ᐊᒻᒪ 



ᖃᕆᑕᐅᔭᒃᑯᑦ ᐱᕋᔭᒃᑕᐅᔭᐃᒃᑯᑎᑦ ᐊᑑᑎᖃᕐᑎᑕᐅᓲᖑᓂᖏᓐᓂᒃ ᖃᐅᔨᒪᔭᕆᐊᓕᒃ, ᓇᓗᓇᐃᕐᓯᒪᓗᑎᒃ 
ᑲᓇᑕᐅᑉ ᒐᕙᒪᒃᑯᖏᑕ ᐱᖁᔭᖏᓐᓂᒃ ᐱᓪᓗᒋᑦ ᑐᖁᕐᑕᐅᓯᒪᔪᑎᐅᕙᒃᑐᑦ ᑭᓇᐅᖕᒪᖔᑦ 
ᓇᓗᓇᐃᕈᑕᐅᔪᓐᓇᕐᑐᓂᒃ ᑐᑭᓯᓯᒪᒍᑕᐅᔪᓐᓇᕐᑐᓂᒃ.  
 
ᑐᙵᕕᒃᑯᑦ ᐱᓕᕆᕕᖓᑦ ᑐᓴᐅᒪᖃᑦᑕᐅᑎᓕᕆᔨᒃᑯᑦ ᐃᖅᑲᓇᐃᔭᕐᑎᖏᑦ ᓱᕋᑦᑕᐃᓕᒪᑎᑦᑎᔨᐅᕙᓐᓂᐊᕐᒪᑕ, 
ᐅᓪᓗᒥᒧᓪᓗ ᐊᖑᒻᒪᑎᓕᕐᑎᑕᐅᕙᓪᓗᑎᒃ, ᑎᓕᐅᕈᑕᐅᕗᖅ ᓴᖅᑮᓗᑎᒃ 
ᑐᕌᖅᑕᐅᔪᓐᓇᕐᑐᓂᒃ/ᒪᒃᐱᕐᕕᓂᒃ/ᐃᓕᓯᕙᓪᓗᑎᓪᓗ ᐃᑭᐊᕐᕆᕕᖕᒧᑦ, ᐊᒻᒪ ᐋᖅᑭᒋᐊᕐᑕᐅᕙᓪᓗᓂ 
ᐃᑭᐊᕐᕆᕕᒃ. ᐆᒃᑐᑎᒋᓯᒪᔪᓂᒃ ᐊᑑᑎᖃᖅᑎᑦᑎᓂᐊᕐᑑᑉ/ᑲᒪᒋᔭᐅᑦᑎᐊᕈᑎᖏᓐᓂᓪᓗ ᑎᑎᖅᑲᖁᑎᒋᔭᐅᑦ.  
 
ᑐᙵᕕᒃᑯᑦ ᐃᑭᐊᕐᕆᕕᖓ ᑎᑎᕋᕐᓯᒪᓂᐊᕐᒪ ᐱᖓᓱᐃᓂᒃ ᐅᖃᐅᓯᕐᓂᒃ ᐊᑐᕐᓗᑎᒃ: ᐃᓄᒃᑐᑦ, ᐃᓄᐃᓐᓇᕐᑐᓐ, 
ᐊᒻᒪ ᖃᓪᓗᓈᑎᑐᑦ. ᐊᑕᐅᓯᐅᙱᑦᑐᓂᒃ ᐅᖃᐅᓯᕐᓂᒃ ᐃᑭᐊᕐᕆᕕᖕᒨᑎᑦᑎᓂᕐᒥᒃ 
ᑲᒪᖃᑦᑕᓕᒪᓂᐅᔭᕆᐊᖃᓪᓚᕆᒃᑐᑦ.  
 
ᐱᓕᕆᒃᐊᒃᓴᐅᑉ ᖃᖓᒃᑰᖓᑎᑕᐅᓂᖓ  
ᐅᓪᓗᖅ ᒪᑐᕕᖓ ᓇᑦᓯᐅᔾᔨᓂᐊᕐᑐᓄᑦ: ᐊᒡᒋᓯ 6, 2021 
ᖃᐅᔨᒃᑲᑦᑕᐅᕕᖏᑦ ᐊᖏᕐᑕᐅᔪᑦ ᑐᒃᓯᕋᕈᑎᓕᐅᕐᓯᒪᔪᑦ: ᐊᒡᒋᓯ 27, 2021 
ᑲᑎᒪᓂᖅ ᐊᒻᒪ ᐸᕐᓇᒍᑎᖃᓐᓂᒃ ᐃᑭᐊᕐᕆᓕᐅᕐᓂᕐᒧᑦ: ᕿᑎᕋᒃᓯᐸᑦ ᓯᑎᑉᐱᕆ 
ᐃᑭᐊᕐᕆᕕᐅᑉ ᓴᖅᑭᑕᐅᓂᖓ: ᐊᒃᑐᕙᒥᐅᒐᔭᕐᑐᖅ 2022 
 
C.  ᑐᒃᓯᕋᕈᑏᑦ ᖃᐅᔨᓴᕐᑕᐅᓂᖏᑦ  
 
ᖃᐅᔨᓴᕐᑕᐅᑎᓪᓗᒋᑦ ᐃᓱᒪᓕᐅᕈᑎᑦ  
 
ᑐᒃᓯᕋᕈᑎᓕᐊᑦ ᖃᐅᔨᓴᕐᑕᐅᓂᐊᕐᐳᑦ ᒪᓕᓪᓗᑎᒃ ᐃᓱᒪᓕᐅᕈᑎᓂᒃ:   
 

1. ᐱᓕᕆᐊᒃᓴᒥᒃ ᑲᒪᒋᐊᕈᓯᖓ ᐊᒻᒪ ᐃᖅᑲᓇᐃᔮᒃᓴᓄᑦ ᐸᕐᓇᒍᑦ: 20%  
2. ᐱᓕᕆᐊᒃᓴᒥᒃ ᐱᓕᕆᖃᑎᒌᒃᑐᑦ ᖃᐅᔨᒪᓂᖓᖕ, ᓴᓇᔪᓐᓇᕐᓂᖏᒃ ᐊᒻᒪ ᓴᓇᖃᑦᑕᓕᒪᓂᖏᑦ: 

20% 
3. ᐊᑭᓕᐅᑎᑦ ᐊᒻᒪ ᑮᓇᐅᔭᐃᔭᕈᑎᑦ: 30% 
4. ᐃᓄᖕᓂᒃ ᓴᓇᔨᖃᕐᑎᑎᓂᖏᓐᓄᑦ: 20% 
5. ᐱᔭᕇᖅᓯᔪᓐᓇᕐᓗᑎᒃ ᐱᔭᕇᖅᑕᐅᕕᒃᓴᖓ ᓇᓕᖅᑯᓪᓗᒍ: 10% 

ᑲᑎᑦᑐᒋᑦ: 100% (100 ᓈᓴᐅᑎᑦ) 
 

1. ᐱᓕᕆᐊᒃᓴᓄᑦ ᑲᒪᒋᐊᕈᓯᖓ ᐊᒻᒪ ᐃᖅᑲᓇᐃᔮᒃᓴᓄᑦ ᐸᕐᓴᒐᑎᖓ 
 
ᑐᒃᓯᕋᕈᑎᓕᐅᕐᓯᒪᔪᖅ ᓇᓗᓇᐃᔭᕐᓯᒪᔪᓂᒃ ᑲᒪᒋᐊᕈᓯᕆᓂᐊᕐᑕᒥᓂᒃ ᐃᖅᑲᓇᐃᔮᒃᓴᓂᒃ ᑕᑯᒃᓴᐅᑎᑦᑎᒋᐊᓕ 
ᐅᑯᓂᖓ:  
 

• ᒪᓕᓪᓗᓂᒋᑦ ᒪᓕᑦᑕᐅᔭᕆᐊᓖᑦ ᐊᒻᒪ ᐱᑐᐃᓐᓇᐅᖏᔾᔪᑏᑦ ᑐᒃᓯᕈᑎᓕᐅᖁᔨᔾᔪᑎᓂ.  
• ᑐᓯᓯᒪᑦᑎᐊᕐᓗᓂ ᐱᓕᕆᐊᒃᓴᒥ ᒪᓕᑦᑕᐅᖁᔭᓂᒃ ᐊᒻᒪ “ᐱᕙᓪᓕᐊᒍᑎᐅᕙᓪᓕᐊᒋᐊᓕᖕᓂᒃ”. 
• ᑲᒪᒋᐊᕈᓯᖓ ᐱᓕᕆᐊᒃᓴᒥᒃ ᐱᔭᕇᖅᓯᒍᑕᐅᔪᓐᓇᓂᐊᕐᑐᑦ ᐱᓕᕆᐊᒃᓴᒧᑦ ᒪᓕᑦᑕᐅᖁᔭᓂᒃ. 
• ᓇᓗᓇᔭᕐᓯᒪᑦᑎᐊᕐᓗᑎᒃ ᐃᖅᑲᓇᐃᔮᒃᓴᒧᑦ ᐸᕐᓇᒍᑏᑦ, ᐱᖃᓯᐅᓯᒪᓗᒋᑦ ᐱᓕᕆᐊᒃᓴᑦ 

ᐃᓂᕐᑕᐅᔭᕆᐊᓖᑦ, ᐊᒻᒪ ᐱᓕᕆᐊᒃᓴᒧᑦ ᐊᐅᓚᑦᑎᒍᑏᑦ.  
 

2. ᐱᓕᕆᐊᒃᓴᓂᒃ ᐱᓕᕆᖃᑎᒌᒃᑯᑦ ᖃᐅᔨᒪᓂᖏᑦ, ᓴᓇᔪᓐᓇᕐᓂᖏᑦ ᐊᒻᒪ ᐃᖅᑲᓇᐃᔭᖃᑦᑕᓕᒪᓂᖏᑦ  



ᑐᒃᓯᕋᕈᑎᓕᐅᕐᓯᒪᔪᖅ ᐱᑕᖃᖅᑎᑦᑎᔭᕆᐊᖃᖅᐳᖅ ᓇᓗᓇᐃᔭᕐᓯᒪᔪᓂᒃ ᑭᓲᒻᒪᖓᑦ ᐱᓕᕆᐊᒃᓴᓂᒃ 
ᐱᓕᕆᖃᑎᒌᒃᑐᑦ ᐋᖅᑭᓱᕐᓯᒪᑦᑎᐊᕈᑖ ᐊᒻᒪ ᑲᒪᔪᓐᓇᑎᐊᕐᓂᖏᑦ, ᖃᐅᔨᒋᐊᕐᕕᐅᔪᓐᓇᕐᑐᓂᑦ ᐱᑎᑦᑎᓗᑎᒃ 
ᐃᖅᑲᓇᐃᔮᕆᖃᑦᑕᓯᒪᔭᕐᒥᓂᒃ ᐱᔭᕇᖅᑕᒥᓂᕐᒥᓂᒃ ᐱᓕᕆᐊᒃᓴᓂᒃ ᐊᔾᔨᐸᓗᑲᓴᖏᓐᓂᒃ. ᑐᒃᓯᕋᕈᑎᓕᐅᕐᓯᒪᔪᑦ 
ᖃᐅᔨᒪᑎᑦᑎᒋᐊᓖᑦ ᓇᓗᓇᐃᕐᓯᒪᔪᓂᒃ ᐊᔪᖏᓂᕐᒥᓂᒃ, ᖃᐅᔨᒪᓂᕐᒥᓂᒃ ᐊᒻᒪ ᐃᖅᑲᓇᐃᔭᖃᑦᑕᓕᒪᓂᕐᒥᓂᒃ 
ᐊᑑᑎᖃᕈᓐᓇᕐᑐᒋᔭᒥᓂᒃ ᓂᕈᐊᖅᑕᐅᓂᒃᓴᒥᓄᑦ ᐃᖅᑲᓇᐃᔮᖑᔭᕆᐊᓕᖕᒧᑦ. ᑐᒃᓯᕋᕈᑎᐅᕝᓕᐅᕐᓯᒪᔪᑦ 
ᑎᓕᐅᕐᑕᐅᕗᑦ ᓇᓗᓇᐃᔭᕐᓯᒪᔪᓂᒃ ᐊᑐᓂᑦ ᐃᖅᑲᓇᐃᔭᖃᑎᒋᓂᐊᕐᑕᒥᑕ ᐊᔪᙱᓐᓂᖏᓐᓂᒃ 
ᐱᓕᕆᖃᑕᐅᓂᐊᕐᑐᓂᒃ ᐱᓕᕆᐊᒃᓴᒥᒃ.  
 

3. ᐊᑭᓕᐅᑎᑦ ᐊᒻᒪ ᑮᓇᐅᔭᐃᔭᕈᑎᑦ  
 
ᑐᒃᓯᕋᕈᑎᓕᐊᑦ ᐱᖃᓯᐅᔾᔨᓯᒪᔭᕆᐊᖃᖅᐳᑦ ᓇᓗᓇᐃᔭᕐᓯᒪᔪᓂᒃ ᑎᑎᕋᕐᓯᒪᔪᓂᒃ 
ᐊᑭᓖᑎᑦᑎᒍᑎᒋᓂᐊᕐᑕᒥᓐᓂᒃ. ᑐᒃᓯᕋᕈᑎᑦ ᐅᖃᖅᓯᒪᔭᕆᐊᓕᒃ ᐱᔪᒥᒋᓂᕐᓴᖏᓐᓂᖏᓐᓂᒃ 
ᐊᑭᓕᕐᑕᐅᒍᑎᒃᓴᖏᓐᓄᑦᒃ ᐊᒻᒪ ᐱᖃᓯᐅᑎᓗᒋᑦ ᓇᓗᓇᐃᔭᕐᓯᒪᔪᑦ ᐊᑐᖅᑕᐅᒐᔪᒃᑐᑦ ᐊᑭᓕᕐᑕᐅᔪᒪᔾᔪᑎᑦ 
ᑎᑎᕋᕐᕕᒃᓴᑦ.  ᐊᑭᓕᕋᒃᓴᑦ ᑲᓇᑕᐅᑉ ᑮᓇᐅᔭᖏᑦ ᐊᑐᓪᓗᒋᑦ ᓇᓗᓇᐃᕆᓯᒪᔭᕆᐊᓕᒃ.  
 
ᐅᓇ ᐃᓚᖓ ᐃᓱᒪᓕᐅᕈᑎᐅᑦ ᐋᖅᑭᒋᐊᖅᑕᐅᑐᐃᓐᓇᕆᐊᓕᒃ ᐃᓄᖕᓄᑦ ᓇᖕᒥᓂᖁᑎᓕᕐᓄᑦ 
ᐊᑑᑎᖃᖅᑎᑕᐅᓂᐊᕐᓗᓂ ᖃᐅᔨᓴᓕᕐᐸᑕ:  
 

1) ᐃᓄᐃᑦ ᓇᖕᒥᓂᖁᑎᓖᑦ, ᓇᓗᓇᐃᖅᑕᐅᓯᒪᔪᑦ ᑐᙵᕕᒃᑯᑦ ᐃᓄᖕᓄᑦ ᓇᖕᒥᓂᖁᑎᖃᖅᑐᓄᑦ 
ᓇᓗᓇᐃᖅᑕᐅᕕᖓᓂ, ᐋᖅᑭᒋᐊᕐᑕᐅᔾᔪᑎᖃᕋᔭᕐᑐᖅ (ᐃᓄᐃᑦ ᓇᖕᒥᖁᑎᓖᒃ 
ᐋᖅᑭᒋᐊᕐᑕᐅᒋᐊᕈᑕᐅᔾᔪᑎᖏᓐᓂᒃ) 20 ᐳᓴᓐᒥ ᐊᑭᓕᐅᑎᓄᑦ ᐊᒻᒪ ᑮᓇᐅᔭᐃᔭᕈᑎᓄᑦ 
ᐃᓛᒃᑯᖓᓂᖓᒍᑦ ᑲᑦᑐᕌᑉ ᐊᑐᓕᕐᑕᐅᔪᒪᔪᒥ.  

2) ᐃᓄᖕᓄᑦ ᓇᖕᒥᓂᖁᑎᒋᔭᐅᔪᑦ ᓇᓗᓇᐃᔭᕐᓯᒪᔪᓂᒃ ᐃᓄᖕᓄᑦ ᓇᖕᒥᓂᖁᑎᐅᓂᕐᒥᓄᑦ 
ᖃᓄᐃᓕᖓᓂᖓᓂᒃ ᑐᓂᓯᔭᕆᐊᖃᖅᐳᑦ ᐃᓄᐃᑦ ᓇᖕᒥᓂᖁᑎᖃᖅᑐᓄᑦ 
ᐋᖅᑭᒋᐊᕐᑕᐅᒋᐊᕈᑎᑖᕈᓐᓇᖁᓪᓗᒋᑦ. 

 
3) ᐃᓛᒃᑯᑕᕐᓯᒪᓂᐊᕐᐳᑦ ᐃᓄᐃᑦ ᓇᖕᒥᓂᖁᑎᖃᖅᑐᑦ ᐋᖅᑭᒋᐊᕐᑕᐅᒋᐊᕈᑎᖏᑦ  

 
ᑲᓐᑐᕌᒧᑦ ᐊᑐᓕᕐᑕᐅᔪᒪᔪᑦ ᐱᖃᓯᐅᔾᔨᓯᒪᔭᕆᐊᖃᖅᐳᑦ ᓇᓗᓇᐃᔭᕐᓯᒪᔪᓂᒃ ᐱᓪᓗᒋᑦ ᐊᓯᒥᓂᒃ 
ᓴᓈᒃᓴᓂᑦᑎᑦᑎᓂᕐᒧᑦ ᑲᓐᑐᕋᖃᑦᑎᑎᓂᐊᕐᐸᑕ, ᐱᖃᓯᐅᑎᓗᒋᑦ ᐊᑭᓕᐅᑎᑦ ᐊᒻᒪ 
ᑮᓇᐅᔭᐃᔭᕈᑎᑦᐊᓯᒥᓂᒃ ᓴᓈᒃᓴᓂᑦᑎᑦᑎᓂᕐᒧᑦ ᑲᓐᑐᕋᖃᑦᑎᑎᓂᐊᕐᐸᑕ. ᐃᓄᐃᑦ 
ᓇᖕᒥᓂᖁᑎᖃᖅᑐᑦ ᐋᖅᑭᒋᐊᕐᑕᐅᒋᐊᕈᑎᖏᑦ ᐊᑑᑎᖃᖅᑎᑕᐅᑐᐃᓐᓇᕆᐊᖃᖅᐳᑦ ᑕᐃᒃᑯᓄᖓ 
ᑲᑐᕌᑎᒍᑦ ᐊᑐᓕᕐᑕᐅᔪᒪᔪᑦ ᐃᓅᓇᑎ ᓇᖕᒥᓂᖁᑎᓕᖕᓄᑦ ᐃᓚᖓ ᑲᓐᑐᕌᑉ ᑐᒃᓯᕋᕈᑕᐅᔪᑦ 
ᐃᖅᑲᓇᐃᔮᒃᓴᑦ ᓴᓈᒃᓴᕐᑖᓂᕐᒧᑦ ᑲᑦᑐᕋᑖᕈᑕᐅᓂᐊᕐᐸᑕ ᐃᓄᖕᓄᑦ ᓇᖕᒥᓂᖁᑎᖃᖅᑐᓄᑦ. 

 
4. ᐃᓄᖕᓂᒃ ᓴᓇᔨᖃᖅᑎᑦᑎᓂᖅ  

 
ᑲᓐᑐᕌᑦ ᑐᒃᓯᕋᕈᑕᐅᔪᑦ ᑕᑯᒃᓴᐅᑎᑦᑎᔭᕆᐊᖃᖅᐳᑦ ᐃᓄᖕᓂᒃ ᓴᓇᔨᖃᓐᓂᐊᓂᕐᒥᓂᒃ (ᐃᖅᑲᓇᐃᔭᕐᑎᖃᓪᓗᑎᒃ 
ᐅᕝᕙᓗ ᓴᓈᒃᓴᕐᑖᑦᑎᑦᑎᓯᒪᒍᑎᑦ ᑲᓐᑐᕋᑎᒍᑦ) ᐱᔪᓐᓇᓂᐊᕐᐳᑦ ᑎᑭᓪᓗᒍ 20 ᐳᓴᓐᖓᓂᒃ ᑕᒪᐃᑕ ᓈᓴᐅᑎᒃᑯᑦ 
ᓂᕈᐊᖅᓯᒍᑕᐅᔪᓂ. ᐱᔪᓐᓇᓂᐊᕐᐸᑕ ᐋᖅᑭᒋᐊᕐᑕᐅᒋᐊᕈᑎᓂᒃ ᐃᓄᖕᓂᒃ ᓴᓇᑎᑦᑎᒍᑎᒃ, 
ᑲᓐᑐᕋᑖᕆᔭᐅᔪᒪᔪᖅ ᐱᖃᓯᐅᔾᔨᓯᒪᔭᕆᐊᖃᖅᐳᖅ ᓇᓗᓇᐃᔭᕐᓯᒪᔪᓂᒃ ᐱᓪᓗᒋᑦ ᐃᓄᖕᓂᒃ 
ᓴᓇᔨᖃᕈᒪᔾᔪᑎᖏᓐᓂᒃ ᑐᒃᓯᕋᕈᑎᓕᐅᕐᓯᒪᔪᑦ ᐊᒻᒪ ᑕᒪᐃᓐᓂᒃ ᓴᓈᒃᓴᕐᑖᑦᑎᑦᑎᒍᑎᒃ ᑲᓐᑐᕋᑎᒍᑦ. 
ᖄᒃᑲᓐᓂᐊᒍᑦ ᐅᓂᒃᑳᓕᐅᖃᑦᑕᕆᐊᖃᓐᓂᐊᕐᑐᑦ ᓂᕈᐊᖅᑕᐅᓯᒪᔪᖅ ᑐᒃᓯᕋᕈᑎᓕᐅᕐᓯᒪᔪᖅ ᐃᓄᖕᓂᒃ 
ᓴᓇᑎᑦᑎᓛᑦᑖᓂᕐᒥᓄᑦ ᑲᑦᑐᕌᑦᑖᕐᓯᒪᓕᕈᑎᒃ ᐊᒻᒪ ᐊᑐᓕᕐᑎᑕᐅᙱᒃᐸᑕ ᐃᓄᖕᓂᒃ ᐃᖅᑲᓇᐃᔭᕐᑎᑦᑎᔪᒪᔾᔪᑏᑦ 



ᒪᓕᙱᒃᐸᑕ ᑲᓐᑐᕋᒥ ᐊᑭᓖᑎᑕᐅᑐᐃᓐᓇᕆᐊᖃᖅᐳᑦ. ᐃᓄᐃᑦ ᓇᖕᒥᓂᖁᑎᖃᖅᑐᑦ ᑖᑦᓱᒥᒪ 
ᐱᑐᐃᓐᓇᐅᖏᔾᔪᑎᖃᖅᑎᑕᐅᖏᒃᐳᑦ ᓈᓴᐅᑎᑎᒍᑦ ᓂᕈᐊᖅᑕᐅᒍᑎᖏᓐᓂᒃ ᑕᕝᕙᓂ.  
 

5. ᐱᔭᕇᖅᓯᔪᓐᓇᕐᓗᑎᒃ ᐱᔭᕇᖅᑕᐅᕕᒃᓴᖓ ᓇᓕᖅᑯᓪᓗᒍ 
 
ᐱᔭᕇᖅᓯᔪᓐᓇᕐᓗᑎᒃ ᐱᔭᕇᖅᑕᐅᕕᒃᓴᖓ ᓇᓕᖅᑯᓪᓗᒍ ᑕᑦᓱᒧᖓ ᐱᓕᕆᐊᒃᓴᒧᑦ ᐱᒻᒪᕆᐅᕗᖅ. ᑐᒃᓯᕋᕈᑎᑦ 
ᓴᖅᑭᔮᕐᑎᑦᑎᔭᕆᐊᖃᖅᐳᑦ ᖃᓄᖅ ᓇᖕᒥᓂᖁᑎᓕᒃ ᐱᔭᕇᕈᓐᓇᐃᓇᕐᓯᒪᒻᒪᖓᑦ ᐃᖅᑲᓇᐃᔮᒥᓂᒃ 
ᐱᔭᕇᖅᑕᐅᕕᒃᓴᖓ ᓇᓕᖅᑯᓪᓗᒍ ᐊᒻᒪ ᒪᕐᕉᓐᓂᒃ ᖃᐅᔨᒋᐊᕐᕕᐅᔪᓐᓇᑑᓐᓂᒃ ᐱᑎᑦᑎᓯᒪᒋᐊᓕᒃ.  
  


